ՀԻՄՆԱՎՈՐՈՒՄ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


1. Իրավական ակտի անհրաժեշտությունը
Նախագծի ընդունումը պայմանավորված է 2023 թվականին Համաշխարհային բանկի աջակցությամբ իրականացվող «Ոչ վարակիչ հիվանդությունների կանխարգելման և վերահսկման» լրացուցիչ ֆինանսավորման վարկային ծրագրի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները
Առողջապահության նախարարության «Առողջապահական ծրագրերի իրականացման գրասենյակ» պետական հիմնարկն աջակցում է առողջապահության նախարարությանը կառավարության ծրագրով արձանագրված առողջապահության ոլորտի կարևորագույն գործառույթների իրականացման` առողջապահական ծառայությունների որակի, հասանելիության ապահովման, ինչպես նաև կանխարգելիչ բժշկության համակարգի զարգացման հարցերում: 
Վարկային ծրագրի շրջանակներում իրականացվում են ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի և Վայոց Ձորի մարզային հիվանդանոցի կառուցման շինարարական աշխատանքների իրականացում: ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի շինարարական  աշխատանքների պայմանագրի ավարտման ժամկետը ս.թ. օգոստոի 1-ն է և Վայոց Ձորի մարզային հիվանդանոցի շինարարական  աշխատանքների պայմանագրինը՝ ս.թ. հուլիսի 26-ը:  Նախատեսվում է կատարել Վայոց Ձորի մարզային հիվանդանոցի շինարարական  աշխատանքների պայմանագրի ժամկետը երկարացնել երկու ամսով: Հաշվի առնելով, որ 2023թ. ՀՀ պետական բյուջեով նախատեսված վարկային միջոցները բավարար չեն շինարարական աշխատանքների ավարտն ս.թ. ապահովելու համար, առաջարկվում է վարկային ծրագրի 2023թ. բյուջեի  «Շենքերի և շինությունների շինարարություն» հոդվածն ավելացնել 386.0 մլն. ՀՀ դրամով: Համաձայն ՀՀ ֆինանսների նախարարի 20.07.2023թ. թիվ 01/34-2/19370-2023 գրության՝ վերոնշյալ վարկային միջոցների ավելացման ֆինանսավորման աղբյուր է դիտարկվել դեֆիցիտի ֆինանսավորման աղբյուրների «Վարկերի և փոխատվությունների ստացում» տարրը՝ հիմք ընդունելով «Հայաստանի Հանրապետության 2023 թվականի պետական բյուջեի մասին» ՀՀ օրենքի 9-րդ հոդվածի 12-րդ կետի 1-ին ենթակետը:
3. Կարգավորման նպատակը
Նախագծի ընդունման արդյունքում կապահովվի վարկային ծրագրի շրջանակներում իրականացվող շինարարական աշխատանքների արդյունավետ իրականացումը և ծրագրի ժամանակին ավարտը:

4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի մշակման գործընթացում ներգրավված ինստիտուտները և անձիք
Ներկայացված որոշման նախագիծը մշակել է ՀՀ առողջապահության նախարարությունը:
6. Ակնկալվող արդյունքը
ՀՀ կառավարության որոշման նախագծի ընդունման արդյունքում ՀՀ Գեղարքունիքի մարզի «Մարտունի բժշկական կենտրոն» ՓԲԸ-ի և Վայոց Ձորի մարզային հիվանդանոցի կառուցման շինարարական աշխատանքները կավարտվեն շինարարության պայմանագրերով նախատեսված ժամկետներում, կկատարարվի կենտրոնների հագեցումն ու արդիականացումը մինչև վարկային ծրագրի ավարտը:
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում:

7. [bookmark: _GoBack]Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8․ Կապը ռազմավարական փաստաթղթերի հետ. 
Ներկայացված որոշման նախագիծը չի առնչվում որևէ ռազմավարական փաստաթղթերի հետ։




